In jidhtal dhutsadh awil an abatwale

Juan

Na Kristo ja'ich nin pidhnal an
xe'chintalab xi yab in ko'ol in ok’ontal
U dhutsél jeché' an dhutsadh

aw abal ka cho'é6bnd ke jachan'
xu bijyab tin kdwintal na Dios K’ejle
td'ich ti K'wajat tam ti yabél t’ajadh an
chabél ani an walk’i". I axtsdmal an tin
kawintal, i chu'imal k’al wawé' t’ajat
i wal ani i takdmal k’al wawd' t'ajat
i k'ubak. Jajd!, ja'ich xin pidhnél an
xe'chintalab xi yab in ko'ol in ok’ontal.
2 Jeché' xin pidhnél an xe'chintalab xi
yab in ko'ol in ok’ontal, xalk’a. Wawd'
i chu'imal ani i 6lndmal, ke jeché'
xin pidhnél an xe'chintaldb xi yab in
ko'ol in ok’ontal, k'wajatwi'ik k’al an
Téta'lab ani u xalk’antsat. 31 élnélich
xo' xowa' i chu'imal ani i ach’dmal
abal ki k’'wajaytsik junini' k’al wawé',
jelt xan ti wawd' u k’'wajatich lejtal
junini' k’al na Dios an Tata'l&b ani k’al
nin Chakdmil Jesukristo. 4Anchan' pé,
tu dhutsuntsaltsik ejtal jeché' abal ki
k’'wajay ech’ek’i i kulbéltsik.
Na Dios ja'ich na k’wajat
jelti an tajaxtalab

5Jeché' ja'ich an tsubaxtalab xi
tu ok’tsi na Jesukristo ani xo' tu

ok’tsaltsik teye: ke na Dios ja'ich
na k’wajat jelti an tajaxtalab ani
yab wa'ach ni wé' i jik’'waxtaldb ba
Jaja'. 8Max ki ulu ke u k’'wajatich
k’al Jajd', por bélk’i i t’ajal xowa'
yab alwa', u k’ambixichk’i tdm
ani yab tsubax xowa' i t’ajal ani
xowa' i ulal. 7Por max u k’'wajatich
ban tajaxtalab jelt xan ti na Dios
k’'wajat ban tajaxtaléb, tsubax tdm
u k’'wajatich junini' jan ani jan ani
nin xich’al nin Chakamil Jesukristo,
tu wék’ontsal ejtal an ti walastalab.
8Max ki ulu ke yab u walbidh,
wawd'k’i i k’ambiyal tibé&', yab
tsubax xowa' i t’ajal ani xowa' i
ulal. °Por max ki 6ltsi na Dios
ni walastalabil, ne'ech ti ku
pakwlantsi ani ne'ech ti ku
wék’ontsi ejtal an ti walastalab.
Jajé' in t’ajal Ja' xowa' kin ulu ani
lujat Ja' t’ajat. 1Max ki ulu ke yab
i waldmal, i t’ajalich tdm na Dios
jelti max u k’ambix ani yabich i
t’ajél jelt xan tin ulal nin kdwintal.

Na Kristo ja'ich ni kawintsixil
Ts’itsik chakamil, tu
dhutsuntsal jeché' abal yab

ka wala'tsik. Por max jun xita'

kin wala', i ko'ol jun i kawintsixil
tin tamét an T4ta'lab, ja'ich na
Jesukristo, xi lujat Ja' t’ajat. 2Na
Jesukristo, ja'ich an pikbantsixtaldb
abal ku pakwlantsat an ti
walastal4bil ani yab tokot xi
wawa'k’i ni walastalabil, nin
walabtsik jeye ejtal xi k’'wajattsik
ban k’ay'la.

3Max i t’ajalich xan tin ulal nin
tak’ixtal na Dios, tsubaxich tam
ti exlélich. 4Por max jun xita' in
ulal: “Nand' u exlalich”, por yab
in t’ajal xan tin ulal an tak’ixtalab,
u k’ambixk’i ani yab tsubax xowa'
in t’ajal ani xowa' in ulal. 5Por
max i t’ajalich xan tin ulal nin
tak’ixtal na Dios, i bajumalich kin
k’ak’na' na Dios in lujtalk’i; k’al
jeché', i cho'ébndl ke u k’'wajatich
junini' k’al Jajé". Xita' in ulal ke
k’wajatich junini' k’al na Jests,
yejat ka k’'wajay jelt xan ti Jaja'
xe'chin.

An it tak’ixtalab

7Kidhablabtsik, yab exom tu
dhutsuntsaltsik jun i it tak’ixtaléb;
tu dhutsuntsaltsik jayéchk’i an
tak’ixtalab xa ach’dmal tam ta
tuju ka bela'tsik na Kristo. Jeché'
an weje' tak’ixtaléb, jayéchk’i an
tak’ixtalab xa ach’amalichtsik tam
ta tuju ta belom. Por bélk’i tu
dhutsuntsaltsik jun i it tak’ixtalab,
xi tsubax abal na Kristo ani abal
tatéd'tsik, pos an jik’'waxtalab
exomich ti wék’wnal ani exomich ti
tajk’anal an tsubax tajaxtalab.

9Xita' in ulal ke k’'wajatich ban
tajaxtalab, por in at’al nin at kidhab,
bél k’'wajat ban jik’'waxtalab.
10Xijta' in k’anidhal nin at kidhéb,

k’'wajatich ban tajaxtaléb ani
yabich wa'ach ni jun xata' xant’ok’al
ti ka walbindha. " Por xin at’al nin
at kidhéb, k’'wajat ani xe'ech ban
jik’'waxtaléb ani yab in cho'6b xon
ti ne'ech abal jok’olbédhatsich k’al
an jik’'waxtalab.

12Tg’itsik chakam, tu
dhutsuntsal abal na Dios ti
pakwlantsamalichtsik an ta
walastalébil k’al tin kwentak’i
na Jesukristo. 13Tata'l4btsik, tu
dhutsuntsal abal a exlalichtsik xi
K’ejle td'ich ti k’'wajat tam ti na Dios
yabél xata' in t’ajdmal. Kwit6ltsik
ani tsidhantsik, tu dhutsuntsal abal
a dtdmalichtsik an lej at’ax.

Ts’itsik chakam, tu dhutsuntsal
abal a bajimalichtsik ka exla'
an Téata'lab. 14 T4ta'labtsik,
tu dhutsuntsamal abal a
bajtimalichtsik ka exla' xi k’ejle
téd'ich ti k’'wajat tam ti na Dios yabél
xata' in t’ajdmal. Kwitdltsik ani
tsidhantsik, tu dhutsuntsamal abal
i likdha'tsik ani a bach’admalichtsik
ta itsich nin kdwintal na Dios ani
abal a 4&tdmalichtsik an lej at’ax.

15Yab ka k’anidhaltsik xowa'
wa'ach yab alwa' ban k’ay'l4, nibal
ka l1ét’endha' xowa' wa'ach taja'. Max
jun xita' in k’anidhal xowa' wa'ach
yab alwa' ban k’ay'l4, yabich tdm u
kalel in k’ak’nal na Dios an Tata'lab;
16pos ejtal xowa' wa'ach yab alwa'
ban k’ay'l4, jelti xowa' in kulbetndl
ni t’'u'dl, xowa' i l1ét’endhél ani xin
t'ek’altsik tinbd', yab tél ban Tata'lab,
tal teché'k’i ban k’ay'la. 17 An K’ay'l4
ne'ech ka ok’on k’al ejtal an at’ax
chalab xi wa'ach taja'; por xita' in
t’ajal xowa' in 1é' na Dios, ne'ech ka
k’'wajay malilil i K’ij.

An tsubaxtalab ani an k’ambixtalab

18Tg’itsik chakam, exomich in
bajwal xowk’i ne'ech ka witsiy
na Jesukristo. A ach’dmaltsik
abal ne'ech ka tsich jun xita' xu
at’nal k’al na Kristo; pos kom xo'
wa'chich yan xita' k’al tu at'nal na
Kristo, i cho'éb abal exomich in
bajwal xowk’i ne'ech ka witsiy na
Jesukristo. 1°Jaja'tsik ba wawé' i
kidhtal ti kalnek, por yab tsubax
wawd' i kidhtal; pos max wawd'ak
i kidhtal, in é6ntsdmalak jeye kin
bela'tsik na Kristo jelti wawad'.

Por yab anchan' ti tAmun abal
ka xalk’an ke yab ejtalk’i wawd' i
kidhtal.

20por tata'tsik i takudh abal
ka bach’u an T’okat Ejattalab ani
a cho'ébichtsik ejtal xowa'kich.
21Tu dhutsuntsamaltsik abal a
exlélich an tsubaxtalab, yab abal
yabtsik a exlal ani a cho'6btsik, ke
ni jun i k'ambixtalab u kalel ban
tsubaxtal4b.

22Xu K’ambix, ja'ich xin ulal ke na
Jests yab ja' an Kristo. Jeché' ja'ich
xita' k’al tu at’'nal na Kristo, pos xi
yab in beldl an T4ta'l4b yab jeye in
belal an Chakamlab. 23Ejtal xita'
yab in beldl an Chakdmléab, yab
jeye in beldl an Tata'lab; por xita' in
belal an Chakamlab, in beldl jeye
an Téta'lab.

24 Jaxtam, yab ka jila'tsik an
tsubaxtal4db xa ach’dmal tam ta
tujutsik ta belom. Max yab ka
jila'tsik an tsubaxtaldb xa ach’dmal
tam ta tujutsik ta belom, ne'ech
tdm ki k’'wajaytsik teye ech’ek’i
k’al an Chak&dmlab ani k’al an
Tata'lab. 25Ani na Jesukristo in

ulimal abal ne'ech ti ku pidha' an
ti xe'chintalab xi yab in ko'ol in
ok’ontal.

26Tu dhutsuntsdmaltsik jeché'
abal ka ké'oy i kwenta k’al xu
k’ambixtsik. 27 Por taté'tsik a
bach’amalich an T’okat Ejattaldb
xi ti pidhdmal na Jesukristo ani
k’'wajat k’al tatd'tsik. Jaxtam ti
yabich yejat ke ni jun xita' ti ki
ok’tsitsik; pos ejtal xowa'kich, Jaja'
an T’okat Ejattaldb ne'ech ti ki
ok’tsi ani ejtal xowa' in ok’tsixnal,
tsubax, yab i k’ambixtalab. Pos ka
ontsi ki k'wajaytsik k’al na Kristo
jelt xan ti ok’tsal an T’okat Ejattalab.

28pps xo' ts’itsik chakam, ka ontsi
ki k’'wajay k’al na Kristo abal yab
ku jik’ey tam Jaja' ka xalk’an ani
yab ku tidhebé tam ka tsich juni.
29 Ani max a cho'ébichtsik ke na
Jesukristo lujat Ja' t’ajat, yejat jeye
ka cho'ébna'tsik ke ejtal xita' xin
t’ajal xowa' lujat, u chakdmlabtsik
k’al a Dios.

Xu chakamlabtsik k’al a Dios

Ka chu'utsik xan tu k’anidhab

k’al an Tata'lab, ke asta u
bijyab tu chakdmléb k’al Jaja'.
Jaxtam, xi yabtsik u belom, yab tu
exlal; pos yabtsik bél in exlamal
na Dios. 2Kidhablébtsik xi k’4n
t’ajat, wawd' u chakdmlébich k’al
na Dios ani yabél u xalk’antsidh
xan ti ne'ech ku Kk’ale tayil. Por i
cho'ébich ke tam na Jesukristo ka
xalk’an, ne'ech weye ki junu jelti
Jajd', pos ne'ech ki chu'u xan ti jeye
Jajé' t’ajat. 3Ejtal xita' nin ko'ol
jeché' an aytsixtaldb ba na Kristo,
exomich in t’okwal tinba', anchan'
xan ti Jaja' t'okat.

4Ejtal xita' in waldl, in ch’ikat
t’ajtsalich tin tak’ixtal na Dios, pos
max ki wala!, i ch’ikat t’ajélich an
tak’ixtaldb. 5A cho'6bichtsik ke na
Jesukristo tsi'mek ban k’ay'l4 abal ti
ku wixKk’intsi an ti walastalabil ani

Jajé' yab in ko'ol ni jun i walastalab.

6Ejtal xi k’'wajatichtsik k’al na
Jesukristo, yabich in t’ajal an
walastalab; por ejtal xin t’ajaltsik
an walastalab, yabél in chu'timal
nibal in exldmal. 7 Ts’itsik chakam,
yab ka walka' xita' ti ki k’ambiy;
xita' in t’ajal xowa' lujat, lujat jeye
jaja', jelt xan ti na Jesukristo lujat.
8Por xita' in t’ajal i walastalab,
jachan' ja'ich xi teykémte k’al an lej
at’ax, pos an lej at’ax, ja'ich jun i
walablom asta tam ti na Dios yabél
xata' in t'ajam. Ja'ich k’al jeché'
tin kwenta ti tsich nin Chakamil
na Dios abal kin pakwtsi xowa' in
t’ajdmal an lej at’ax.

9Ejtal xu chakamlébich k’al a
Dios, yabich in t’ajél i walastal4b,
pos xu kidhtalabich k’al na Dios,
k’'wajatich k’al Jaja'. Yabich yejat
kin t’ajal i walastaldb kom u
chakamlabich k’al na Dios. 19Tejwa'
xita' j&' nu chakamléb k’al na
Dios ani tejwa' jeye xita' j&' nu
chakaml4b k’al an lej at’ax; ejtal
xita' yab in t’ajal xowa' lujat o yab
in k’anidhdl nin at kidhab, yab u
chakaml4b k’al a Dios.

Ku k’Anidhéaxin jan ani jan
1 An tsubaxtalab xa ach’dmaltsik
tam ta tujutsik ta belom, ja'ich
jeché': ku k’anidhéxin jan ani jan.
12yab yejat ki t’aja’ jelti na Kain, xu
kidhtalab k’al an lej at’ax ani in
chemdha' nin kidh4b. ¢Ani jant’6k’i

tin chemdha'? Pos ja'ich abal xowa'
in t’ajal na Kain, yab alwa' ani
xowa' in t’ajal nin kidhéb, lujat.
13Kidhéblébtsik, yab ki laban max
i at’nal K’al xi yab u belom. Waw4'
i cho'ébich abal i jildmalich ti kiax
an chemld ani i bajumalich ki ké'oy
an xe'chintalab xi yab in ko'ol in
ok’ontal, pos i k’anidhdalich ni at
kidhéabtsik. Xita' yab in k’anidh&l
nin at kidhab, k’'wajat jelti max
chemnek. '5Ejtal xin at’altsik nin
at kidhéb, in junwal jelti jun i
chemdhax; ani a cho'ébtsik ke
ni jun i chemdhax, yab ne'ech
kin ejto kin ké'oy an xe'chintaldb
xi yab in ko'ol in ok’ontal. 16K’al
jeché' ti exlal an k’anidhaxtaléb
xi tu ké'ontsal na Kristo, pos Jaja'
in pidhna' tinb4' ka chemdhé k’al
wawd' ti kwenta; anchan' weye
wawd', yejat ki pidhna' tiba' ku
chemdhi k’al tin kwenta ni at
kidhabtsik. 17 Por xita' in ko'ol xowa'
yejat teché' ti k’ay'l4 ani kin chu'u
nin at kidhéb in yéntsal xata' ani
yab kin ké'ontsi ti yajnantsixtaléb,
¢jan ti ne'ech kin xalk’a' ke
tsubax lejtal tu k’anidhax jelt xan
tu K’anidhax na Dios? 18 Ts’itsik
chakamiltsik, max u k’anidhax, yab
yejat ki uluk’i; yejat ku k’dnidhéaxin
in tsubtalk’i ani ki xalk’a' k’al xowa'
i t'ajal.

Ki cho'ébna' abal u
k’wajatich k’al na Dios

19Enché' ti exlal abal u k'wajatich
lejtal ban tsubaxtalab ani i
cho'ébich abal u k’'wajat k’al na
Dios. 20Pos max i ach’al ti itsich ke
yab u k’'wajat alwa', na Dios més
Ja' pulek ke ni itsich ani Jajd', in

cho'6b ejtal. 21Kidhablabtsik xi k’an
t’ajat, max i ach’al ti itsich abal u
k’'wajat alwa!, ki cho'ébna' abal u
k’'wajat alwa' k’al na Dios. 22Jaja'
ne'ech ti ku pidha' ejtal xowa' ki
kontsi kom i t’ajal xowa' in ulal

nin tak’ixtal ani abal i t’ajal jeye
xowa' Jaja' in 16". 23 Jeché' ja'ich
xowa' Jajé' tu utsal ki t’aja': Ki

bela' nin Chak4dmil Jesukristo ani
ku k’anidhéxin jin ani jin jelt xan
ti Jajé' tu utsdmal. 24Xita' in t’ajél
xan tin ulal nin tak’ixtal, k’'wajat
k’al na Dios ani na Dios k’'wajat k’al
jaja". I cho'6b ke na Dios k’'wajat k’al
wawd' abal nin T’okat Ejattal xi tu
pidhdmal, k’'wajat k’al wawd'.

Nin T’okat Ejattal na Dios ani nin
ejattal xu at’nal k’al na Kristo
Kidhablabtsik xi k’an t’ajat,
yab ka beltsitsik xita'kichk’i
xin ulal ke u k&w ijtsidh k’al a
Dios, ka exla'tsik ok’ox alwa' max
ba Dios ti tal xowa' in ulal o yaba'.
Pos exomich t’ajat ti wa'chinal ban
k’ay'la i k’ambix t’iltsixtsik, xin
ulal ke u kawtsik ijtsidh k’al a Dios.
2Enché' ti ne'ech ka ejtotsik ka
exla' xin ko'ol nin T’okat Ejattal na
Dios: ejtal xin ulal ke na Jesukristo
tsi'nek teché' ti k’ay'l4 jelti jun
i inik, ja'ich xin ko'ol nin T’okat
Ejattal na Dios. 3Por xin ulaltsik
ke na Jesukristo yab tsi'nek jelti
jun i inik, yab in ko'ol nin T’okat
Ejattal na Dios; jeché' ja'ich xi k’al
tu at’'nal na Kristo. A ach’dmaltsik
abal ne'ech ka tsich ani xo'
k’'wajatichtsik ban k’ay'l4.
4Tg’itsik chakam, tatd'tsik
k’al a Dios ta dhabaléb ani
a dtdmalichtsik jachan' an

k’ambixtsik; pos an T’okat Ejattalab
xi k'wajat ba taté'tsik, més ja'

pulek i awiltalab in ko'ol ké an
ejattalab xi k’'wajat ban k’ambixtsik.
5Jaja'tsik ban K’ay'la tu kidhtalab,
jaxtédm ti tokot in t’ilaltsik xowa'
wa'ach ban k’ay'la ani u axtsinaltsik
k’al xu k’'wajiltsik ban k’ay'la. 6Por
wawd' k’al a Dios tu dhabal4b. Xin
exlal na Dios, tu axtsal; por xi yab
u kidhtalébtsik k’al a Dios, yab tu
axtsal. K’al jeché' ti ne'ech ki ejto
ki exla' xita' nin ko'ol an T’okat
Ejattalab ani xita' nu k’ambix.

Na Dios u k’anidhax

"Kidhéblabtsik xi K’an t’ajat,
yejat ku k’anidhaxin jan ani jan;
pos an k’anidhaxtalab, ba Dios tu
tsi'il. Ejtal xu k’anidhaxtsik, k’al a
Dios tu chakdmlab ani in exlal na
Dios. 8Xita' yab u k’anidhax, yabél
in exlamal na Dios, pos na Dios, i
k’anidhax. ?Na Dios in xalk’a' abal
tu k’anidhél. Pos in aba' nin junkax
Chakamil ban k’ay'l4, abal k’al
tin kwenta nin junkax Chakamil,
ki ejto ki ké'oy an xe'chintalab
xi yab in ko'ol in ok’ontal. 19An
k’anidhaxtal4db enché' ti k’'wajat:
yab wawd' i k’anidhdmal na
Dios, Jaja' tu k’'anidhdmal ani in
aba' nin Chakamil ti pikbaxtaldb
abal anchan' ku pakwlantsat an ti
walastal4bil.

MKidhéblébtsik xi kK’an t’ajat, max
na Dios tu k’anidhamal anchan',
yejat weye ku k’dnidhdxin jan ani
jan. 2Na Dios yab jayk’i chu'udh k’al
ni jun xita'; por max ku k’dnidhéxin
jan ani jin, na Dios k’'wajatich k’al
wawd' ani Jajd', ja'ich tu tolmiyal
abal ku K’anidhaxin mas. 131 cho'éb

abal u k’wajatich k’al na Dios ani
Jaja', k’'wajat k’al wawé' abal tu
pidhdmalich an tin T’okat Ejattal.
14Wawé' i chu'timal ani i ulal ke an
Téta'lab in aba' nin Chakamil abal
kin lo'o xi k’'wajattsik ban k’ay'la.
15Ejtal xita' kin ulu ke na Jesus ja'ich
in Chakamil na Dios, k’'wajat k’al na
Dios ani na Dios k’'wajat k’al jaja'.

16 Anchan!, i bajamalich ki exla'
ani ki bela' ke na Dios tu k’anidhél.
Na Dios u k’anidhax ani xita' u
k’anidhax, k’'wajat k’al a Dios ani na
Dios k'wajat k’al jaj&". 171 bajimalich
t’ajat ku k’anidhaxin, jaxtdm ti
yabich u k’'wajat tu chalpax k’al tin
kwenta tam kin bajaw xowk’i ne'ech
an lgjundhaxtaléb; pos wawd' u
k’'wajat teché' ban k’ay'l4 jelt xan ti
jeye na Jesukristo. 18Xon ti wa'ach
i k’anidhaxtaléb, yab wa'ach i jik’ib.
An K’anidhaxtaldb, in wixk’iyal an
jik’ib ba ni ejattal; pos an jik’ib, i
yajtsiktaldb. Jaxtdm, max jun xita' u
jik’él, ja'ich abal yabél in bajimal ti
k’anidhax xan ti yejat.

19Wawé' i K’anidhél na Dios abal
Jajé' tu k'anidhamal ok’ox. 20Por
max jun xita' kin ulu: “Nané' u
k’anidhdl na Dios”, por in at’al
nin at kidhab; jachan', ja'ich jun i
k’ambix. Pos max jun xita' yab in
k’anidhal nin at kidhab xin chu'tal,
¢jan ti ne'ech kin ejto kin k’anidha'
a Dios xi yab in chu'tal? 21Jaja' tu
pidhdmal jeché' an ti tak’ixtaléb:
Xita' in k’anidhal na Dios, yejat jeye
kin k’anidha' nin at kidhab.

Ki bela' na Jesukristo abal yab
ku ata k’al xowa' yab alwa'
Ejtal xita' in bell ke na
Jests ja'ich an Kristo, u

chakamléb k’al a Dios ani max in
k’anidhdl an Tata'lab, ne'ech jeye
kin k’anidhantsi tin Chakédmil.
2Max i k’anidhdl na Dios ani ki
t’ajal xowa' Jaja' tu utsal ki t’aja', i
cho'ébich tdm abal i k’anidhdal xu
chakamlabtsik k’al Jaja'. 3Pos max
i k’anidhdl na Dios, yejat ki axtsi
an tin tak’ixtal ani yab lej t'ojlab
xowa' tu utsal ki t’aja'. 4Ejtal xu
chakamlébich k’al na Dios, yab u
atéb k’al xowa' yab alwa' teché' ti
k’ay'l4; nin belomtal ja'ich k’al tu
tolmiyab abal yab ka 4té k’al xowa'
yab alwa' teché' ti k’ay'l4. 5Xita' in
belél ke na Jestis u Chakdmlab k’al
a Dios, ja'ich nin ejtowal kin ata'
xowa' yab alwa' teché' ti k’ay'la.

Xowa' tu xalk’antsal an T’okat
Ejattalab k’al tin kwenta
nin Chakamil na Dios

6Na Jesukristo ja'ich na tsich
teché' ti chabdl ani pujan. In wak’la'
jeye nin xich’al ban peltsidh te".
Yab tokotk’i pujan, in wak’la' nin
xich’dl tam ti chemdh4 pajk’idh ban
peltsidh te'. Anchan' tu xalk’ab k’al
an T’okat Ejattal4b, pos an T’okat
Ejattalab ech’ek’i in xalk’al xowa'
tsubax. 7Wa'ach 6x ti' walk’i' xin
xalk’al ejtal jeché': an T4ta'lab, xu
bijyab tin K&wintal na Dios ani an
T’okat Ejattalab; jeché' oxlam, jin
tokot tu dynal. 8Ani 6x jeye wa'ach
ban chabdl xin xalk’al jeché': an
T’okat Ejattalab, an pujaxtaléb xin
bach’u na Jesukristo ani an chemlé
xin wat’na'; jeché' oxlam, in 6Inél
abal na Jesukristo u Chakdmlab k’al
a Dios. ®Max i beltsal xowa' in ulal
an iniktsik, mds ja' yejat ki beltsi
xowa' in ulal na Dios, pos jeché'

xowa' in ulal na Dios, ja'ich k’al
tin kwenta nin Chakamil. 10Xita'
in belal nin Chakamil na Dios, in
beltsal xowa' in ulal na Dios. Xita'
yab in beltsal na Dios, in t’ajalich
ka xalk’an jelti max u k’ambix
abal yab in beldl xowa' na Dios in
ulal k’al tin kwenta nin Chakamil.

1 Jeché' ja'ich xowa' in ulal na Dios:

Ke Jaja' tu pidha' ti xe'chintalab
xi yab in ko'ol in ok’ontal ani
jeché' an xe'chintaléb xi yab in
ko'ol in ok’ontal, k’'wajat ba nin
Chakéamil. 12Xita' in bach’Gmalich
nin Chakamil na Dios, in ko'olich
jeché' an xe'chintaléb xi yab in
ko'ol in ok’ontal; por xita' yabél in
bach’imal nin Chakamil na Dios,
yab in ko'ol jeché' an xe'chintal4db
xi yab in ko'ol in ok’ontal.

An tak’ixtalab xi tayilich
13Tu dhutsuntsaltsik jeché' xa
belalichtsik nin Chak&dmil na Dios
abal ka cho'ébna' ke a ko'olichtsik

an xe'chintalab xi yab in ko'ol
in ok’ontal. 141 cho'6bich abal u
k’'wajatich k’al na Dios, pos max
ki kontsi xata' xan ti Jaja'k’i tin
kulbetndl, tu axtsal. 1 Ani max i
cho'ébich ke na Dios tu axtsal tam
ki kontsi xata', i cho'ébich jeye
ke ne'ech ti ku pidha' xowa' ni
kontsdmal.

16Max jun xita' kin chu'u ke nin
at kidhéb exom in waldl, por yab

1 JUAN 5

lej pulek an walastalab xi exom in
t’ajél, yejat kin kontsintsi abal ka
pakwlantsat k’al na Dios. Na Dios
ne'ech kin pidha' ti xe'chintalab

xi yab in ko'ol in ok’ontal jeché'

an kidhablab, max ja'ich jun

i walastalab xi yab lej palek.
Wa'ach i walastaléb xu jinax ban
K’ibeltalab, k’al jeché' an walastalab,
yab exom u ulal ka kontsin na Dios
abal kin pakwlantsi xita' in t’ajal
jelti jeché' an walastaléb. 17 Ejtal
xowa' yab alwa!, i walastal&b; por
wa'ach i walastalédb xi yab u jinax
ban k’ibeltaléb.

18] cho'6bich ke xita' xin ko'ol na
Dios jelt in Tata', yabich in t’ajal an
walastalab; pos belkémtejich k’al
nin Chakamil na Dios ani yabich u
taknal k’al an lej at’ax.

191 cho'6bich ke wawé' u
dhabalébich k’al a Dios ani ejtal
xita' yabtsik u belom, teykémtetsik
k’al an lej at’ax.

201 cho'6bich ke nin Chakamil
na Dios tsi'nek ani tu pidhamal
ti chalab abal ki exla' na Dios
xi tsubax. Ani xo' u k’'wajatich
k’al na Dios xi tsubax, k’al tin
kwentak’i nin Chakamil Jesukristo.
Jeché' ja'ich na Dios xi tsubax
ani Jaja' ja'ich nin pidhndl an
xe'chintalédb xi yab in ko'ol in
ok’ontal. 21 Ts’itsik chakam, yab ka
beléltsik an ch’ilabtsik. Anchan' ka
t’ajan.

